
	1.ՀՀ ֆինանսների նախարարություն

	19.11.2021թ.

	
	N 01/8-1/18815-2021

	Ձեր 11.11.2021թ. N ԳՍ/23.1/29175-2021 գրությամբ ներկայացված «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից 1212 «Տարածքային զարգացում» ծրագրի 12022 «Առաջնահերթ և հրատապ լուծում պահանջող հիմնախնդիրների լուծում» միջոցառման գծով ՀՀ Սյունիքի մարզի զարգացման և ներդրման հիմնադրամին (այսուհետ՝ Հիմնադրամ) հատկացնել 400 մլն դրամ՝ մարզային և համայնքային ենթակայության ենթակառուցվածքներում, ինչպես նաև բնակչության համար սոցիալական և կենսական նշանակություն ունեցող կարևորագույն և հրատապ ծրագրեր իրականացնելու համար:
Նախագծին կից ՀՀ վարչապետի 15.01.2021թ. N 23-Ա որոշմամբ ստեղծված միջգերատեսչական աշխատանքային խմբի արձանագրություններով հաստատված՝  ՀՀ Սյունիքի մարզում առաջնահերթ լուծում պահանջող հիմնախնդիրների 03.11.2021թ.-ի դրությամբ կատարման ընթացքի վերաբերյալ տեղեկանքի համաձայն, աջակցության և աշխատանքների ընդհանուր կարիքները գնահատվել են 805.9 մլն դրամի, որից ՀՀ կառավարության 29.04.2021թ. N 699-Ն և  30.09.2021թ. N 1618-Ն որոշումներով ընդհանուր 700 մլն դրամ հատկացումների արդյունքներով 03.11.2021թ-ի դրությամբ վերոնշյալ գնահատումների լրացուցիչ գումարի պահանջը կազմում է 105.9 մլն դրամ: Ուստի Նախագծով նախատեսված գումարից 105.9 մլն դրամի մասով առարկություններ չունենք, քանի որ այն ձևակերպված է ՀՀ վարչապետի 15.01.2021թ. N 23-Ա որոշմամբ ստեղծված միջգերատեսչական աշխատանքային խմբի կողմից:

Ընդունվել է ի գիտություն:








	Ինչ վերաբերում է լրացուցիչ 294.1 մլն դրամի պահանջին, ապա Նախագծի հավելվածների արդյունքային չափոփոշիչներից և կից հիմնավորումներից պարզ չէ նշված գումարի ծախսման ուղղությունները (համապատասխան ֆինանսական գնահատականներով), հետևաբար նաև կատարվելիք աշխատանքներն ընթացիկ տարում իրականացնելու ժամանակային առումով իրատեսականությունը: Ուստի առաջարկում ենք 294.1 մլն դրամի պահանջին անդրադառնալ հիմնախնդիրների լուծմանն ուղղված ծրագրերի ամբողջական տեղեկատվության (ներառյալ միջգերատեսչական աշխատանքային խմբի մոտեցումների ձևակերպման) և դրանք ընթացիկ տարում իրականացնելու իրատեսականության հիմնավորումների առկայության պարագայում:
Բացի այդ նշենք, որ գումարը մարզպետարանի միջոցով կոնկրետ ստացողին և հստակ նպատակին ուղղելու փոխարեն (որը բխում է բյուջետային համակարգի մասին օրենսդրությամբ սահմանված բյուջետային միջոցների հասցեագրվածության և նպատակայնության սկզբունքից) Հիմնադրամի միջոցով հատկացնելը ևս նպատակահարմարության և արդյունավետության (այդ թվում՝ հսկողություն իրականացնելու հնարավորության տեսանկյունից) և բացառիկության առումով հիմնավորուման կարիք ունի: Հակառակ պարագայում Սյունիքի մարզպետարանը դրամաշնորհի տրամադրումը պետք է իրականացնի ՀՀ կառավարության 24/12/2003թ. N 1937-Ն որոշմամբ հաստատված կարգով կազմակերպված մրցույթի եղանակով:
	
Ընդունվել է ի գիտություն:
Նախագծով հատկացվող գումարն անհրաժեշտ է մարզի սահմանամերձ դարձած համայնքներում հրատապ լուծում պահանջող խնդիրներին ուղղելու համար:



	Հարկ է նշել նաև, որ ՀՀ 2021 թվականի պետական բյուջեով նախատեսված «ՀՀ կառավարության պահուստային ֆոնդ» ծախսային ծրագրով ս.թ. նոյեմբերի 17-ի դրությամբ համապատասխան միջոցները բավարար չեն Նախագծով նախատեսվող հատկացումներն իրականացնելու համար և Նախագծի ընդունումը ՀՀ պետական բյուջեում ֆինանսական ոչ բավարար միջոցների առկայության պարագայում կարող են խաթարել վերջինիս իրականացումը: Ուստի առաջարկում ենք Նախագծով առաջարկվող հատկացումների հարցը քննարկել ոլորտային առաջնահերթությունների վերանայման և ըստ այդմ՝ ՀՀ տարածքային կառավարման և ենթակառուցվածքների նախարարության գծով ՀՀ 2021 թվականի պետական բյուջեով նախատեսված ընդհանուր հատկացումների շրջանակներում վերաբաշխումների իրականացման համատեքստում:
	Ընդունվել է: Նախագիծը լրամշակված է:

	Միաժամանակ Նախագծի ձևակերպումների առումով հայտնում ենք հետևյալը.
1. ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի բ պարբերության համաձայն՝ հրատապության հիմքով պայմանավորված մեկ անձից գնումները հիմնադրամները կարող են կատարել հոգաբարձուների խորհրդի որոշմամբ անհետաձգելի համարված դեպքերում:  
	Վերոգրյալով պայմանավորված առաջարկում ենք խմբագրել Նախագծի 3-րդ կետը, նախատեսելով, որ եթե հիմնադրամը՝ հոգաբարձուների խորհրդի որոշման առկայության դեպքում, նախագծով հատկացվող միջոցների հաշվին գնումները կիրականացնի հրատապության հիմքով պայմանավորված մեկ անձից գնման ձևով, ապա վերջինս կարող է չկիրառել ՀՀ կառավարության 04/05/2017թ. N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի պահանջները:

2. Առաջարկում ենք Նախագծի 3-րդ և 4-րդ հավելվածներում ներառել ծախսվող գումարների դիմաց ակնկալվող արդյունքը նկարագրող այնպիսի ոչ ֆինանսական ցուցանիշներ, որոնք ակնառու կդարձնեն կատարվող ծախսերի հասցեականությունը:
	






Ընդունվել է ի գիտություն: Նման Ձևակերպեւմը հնարավորություն կտա առաջացած հարցերին հնարավորինս արագ լուծում տալ:







Ընդունվել է ի գիտություն: Հաշվի առնելով, որ 2021 թվականի ապրիլի 29-ի  N 699-Ն և սեպտեմբերի 30-ի  N 1618-Ն որոշումներով արդեն իսկ սահմանվել են համապատասխան ցուցանիշներ, Նախագծի ոչ ֆինանսական ցուցանիշները խմբագրվել են:



